
DIMENZIJE DZIHADA

RezIME

U tekstu se raspravlja o pojmu svetoga rata i njegovoj mogucoj vezi sa islam-
skim pojmom dZihada. U tom kontekstu autor posebnu paznju posvecuje
mnogobrojnim znacenjima i aspektima dzihada potkrepljujuéi ih ajetima iz
Kur’ana i hadisima Bozijeg poslanika Muhammeda, a.s. Na kraju autor nastoji
da argumentirano dokaze kako su zapadnoevropski mislioci pred/rasudno
gledali na pojam dzihada svjesno iskrivljujuéi njegovo sustinsko znacenje koje
se nikako ne iscrpljuje u fenomenu rata.

Uvod

zihad nije sveti rat i islam ne priznaje niti poznaje pojam svetog
rata. Taj atribut mu je dat prema analogiji s hris¢anski shvaéenim
krstaskim ili svetim ratom. Dzihad je aktivnost $irokih razmjera
usmjerena na izmjenu postojece situacije, aktivnost u koju pored bioloskih,
ekonomskih, eti¢kih i drugih napora ulazi i oruzani sukob u doslovhom
smislu rije¢i. Stoga je sa stanovista Qur’ana, pa i Muhammedovog predanja,
neprihvatljivo svodenje dzihada samo na oruzani napor.
Veé sam naslov, u izvjesnom smislu, zeli da ukaze na slozenost ove pojave.
Kada se govori o dimenzijama dzihada, onda se, zapravo, radi o tome da se

sadrzaj ovog pojma sagleda nesto $ire nego $to to ¢ini ona svijest koja je zrtva
vlastitog smisla za pojednostavljivanja i vulgarizacije. Mada je o dzihadu pisano
mnogo, narodito u islamskom svijetu, o toj kategoriji postoji niz zabluda, a
ocjene se Cesto izricu bez elementarnog poznavanja islama. Takvu sudbinu
nemaju samo pojedini postulati islama, ve¢ katkada i islam u ¢jelini. Upravo
jednostrano interpretiranje dzihada znatno je doprinijelo da se islam shvati
kao ecclesia militant. Tome je naro¢ito doprinijelo ignoriranje nekih bitnih
dimenzija ovog pojma koje je Quran vrlo precizno i jasno naznacio, a jo$
vie konkretizirao Hadis*.

Najvazniji izvor islama je Qur’an, pa nam se ¢ini da je pravi put razmatra-
nja upravo u analizi sadrzaja njegovog teksta, te ¢e nam tek poslije detaljnije
analize biti jasno kako i u kojoj mjeri neke savremene koncepcije dzihada
odrazavaju duh islama ili, preciznije, koliko su u skladu s osnovnim postula-
tima islama, a koliko su daleko od njega ili mu direktno suprotstavljene.

Do sada je poznato nekoliko koncepcija o dzihadu i one se mogu
uglavnom grupirati u tri vrste:

1. Shvatanje dzihada kao nasilnog nametanja vjere i unistavanje onih
koji tu vjeru odbacuju.

2. Insistiranje na dzihadu kao nemilitantnom naporu a usmjerenom ka
duhovnom i moralnom usavr$avanju.

3. Shvatanja da je dzihad u osnovi samo nastojanje koje ima za cilj
prosperitet i preporod zajednice na svim podru¢jima.

Cilj nam je ovdje da pokazemo kako se i koliko ove tri koncepcije
smjestaju u okvir Qur’ana i $ta o njima kaze sam Hadis.

Dzihad se ¢esto prevodi kao sveti rat. Treba odmah napomenuti da u
islamu ne postoji sintagma sveti rat. U Qur'anu i u Muhammedovim izjavama
nema teksta koji dzihadu pripisuje svetost (muqaddas). Jer, da mu je dat naziv
sveti rat, on bi sigurno velikim svojim dijelom bio shvacen gotovo iskljucivo
u Cisto oruzanom smislu, a time bi bile zatrpane ostale dimenzije do kojih
je naroc¢ito Muhammedu bilo posebno stalo. Sigurno je razlog i u ¢injenici
$to su u islamu vjersko i svjetovno bili gotovo nerazmrsivo zapleteni, te,
kada je rije¢ o ¢isto vojnoj dimenziji, odnosno o ratu u pravom smislu rijeci,
onda islam priznaje samo dzihad i nista vie. Ostale vrste rata se ne priznaju

* Muhammedovo Predanje.

i ¢ak osuduju. Prihvatanje sintagme sveti rati znacilo bi postojanje i drugih
vrsta ratova o kojima Quran i Hadis uopée ne govore, jer se ostale vrste
rata ne priznaju i ¢ak osuduju. Tako se i u tekstovima islamskih pravnika i
teologa dzihad ne prevodi kao sveti rat, pa stoga nije slu¢ajno $to prevodenje
i interpretiranje ovog pojma na druge jezike pric¢injava stanovite poteskoce
u razumijevanju.

Pored toga, nigdje se u izvorima islama dZihad ne svodi na pojam rata,
za koji Arapi imaju poseban i odomaden izraz da bi njime ozna¢ili oruzani
sukob zajednica, grupa ili drzava. Ni uz ovaj pojam (harb) ne predicira se
pojam sveti (muqqadas), izuzev u nekim tekstovima novijeg datuma.

Etimologija ne mora uvijek biti pouzdan oslonac i vodi¢ u razmatranjima
ovakve vrste, ali se ¢ini da ovdje moze pomo¢i i da je ¢ak nezaobilazna. Dzihad
je imenica izvedena iz korijena dz h d, korijena koji nosi znacenja: iskusati,
isprobati, nastojati, truditi se, naprezati se, zalagati se i sl., a imenica izvedena iz
tog glagola znadi: naprezanje, zalaganje, stremljenje, borba, borba na Bozijem
putu, rat protiv nevjernika, nasilnika i svih vrsta neprijatelja. Ocito je, dakle,
da pojam dzihada nosi vrlo $iroko znacenje.

Najrasirenije shvatanje o dzihadu jeste da je to rat u doslovnom smislu
rije¢i i to prvenstveno sveti rat, tj. rat protiv nevjernika. Katkada se taj pojam
$iri na hris¢ane, Jevreje, muslimane — politicke protivnike i druge. Takvo
poimanje je vrlo jasno doslo do izrazaja u Evropi, a nije strano ni arapsko-
islamskom duhovnom i politickom podneblju. Ima orijentalista koji ¢ak
tvrde da je dzihad ustvari apsolutna obaveza svih muslimana da macem $ire
islam.!

Zanimljivo je napomenuti, kada je rije¢ o islamskoj ulemi (teolozi i
pravnici), da se primje¢uju vrlo znadajne razlike izmedu $i’ita i sunnita. Stidi
su po svojoj prirodi znatno militantniji i esto insistiraju na ovom vojnom
poimanju, dok kod sunitske uleme dolazi do vidljivog uklona ka Sirem
shvatanju dzihada.?

Drugo shvatanje nastoji da dzihad utemelji gotovo isklju¢ivo u smislu
napora za moralnim usavrsavanjem, za uspostavljanjem mira, pravde i srece.
U okviru ovih koncepcija dzihad se shvata kao napor nad samim sobom,

! Citirano prema Dalfir Kasimi, Al-Dzihad wa al-huquq al-dawliy-ya al-amma fi al-islam,
Dar al-’ilmi al-malayin, Bejrut 1982, str. 212.
2 Kitab al-mu'tamar al-rabi’, al-Dzihad, Kairo, 1967.

najprije da bi se obuzdale vlastite strasti, kolektivni napor da se uvede dobro
i zabrani zlo, jedan aktivitet koji smjera izmjeni postojeeg stanja.

onaj $to ga je u tekstu “Aktualizacija islama” izrazio Dragos$ Kalaji¢. Zbog toga
$to se velikim dijelom uklapa upravo u ovu drugu koncepciju, iako je iz teksta
vidljivo da su mu poznati i ostali oblici dzihada, donosimo ga u nesto Sirim
izvodima: “U specifi¢cnom kontekstu razmatranja treba ukazati na ¢injenicu
da koncepcija “velikog svetog rata” potje¢e od jednog Muhammedovog
haditha izre¢enog nakon povratka sa vojne: “Vratili smo se iz malog svetog
rata u veliki sveti rat (Rajana min al-jihadil-acghar ila l-jihadil-akbar)’. U
svjetlu prakse vjernosti islamskoj tradiciji, savremeni pozivi na “veliki sveti
rat” se moraju tumaciti u kontekstu znacenja navedenog haditha. Okolnosti
u kojima je izre¢en ovaj hadith, dakle, po povratku iz rata, jasno ukazuju da
se veliki sveti rat vodi ili treba da vodi u uvjetima mira. Odnos “malog” i
“velikog” svetog rata je hijerarhijski odnos dva razlicita, ali komplementarna
svijeta stvari i pojava u specifi¢cnom polju fenomena ljudske borbe. U pitanju
je odnos “malog”, odnosno “spoljnjeg” materijalnog i “unutrasnjeg” duhovnog
rata koji se vodi u srcu i mislima ¢ovjeka, kao jedan od puteva metafizicke
realizacije ili aktualizacije vrijednosti protiv svega $to se u ¢oveku opire usponu
ka savr$enstvu, ispravljanju ka supremnoj mjeri harmonije i jedinstva’.

(...)

“U pogledu naseg predmeta razmatranja treba ista¢i da je predanje o
islamskom agresivnom militarizmu ve¢im dijelom jedan oblik stvaranja alibija
kojim su pobijedeni nastojali ne toliko da opravdaju svoje poraze, koliko da
prikriju ocevidnost jedne ¢injenice: islam je napredovao i pobjedivao vise
snagom i uvjerljivos¢u svojih ideja nego svog oruzja.”

U tre¢u grupu stavova spadaju pozivi na dzihad koje naj¢esée arapskim
masama upucuju njihove politicke vode. U tom pogledu najinteresantnije
su izjave Nasera i Burgibe. Burgiba, naime, kaze: “Na odredenom stupnju
razvitka dzihad je dostignude takvog ekonomskog i vojnog potencijala koji bi
se mogao suprotstaviti bilo kojoj inozemnoj ekspanziji,” a za Nasera dzihad je
“rat u slucaju otvorene agresije jake nacije na slabu”, a potom dzihadu pridaje

3 Delo, Beograd, juli 1978., str. 59-60.



26 Hasan Susi¢

i znadenje revolucionarnog rata za oslobodenje ugnjetenih naroda”. Ocito je,
dakle, da se ovdje dzihad smje$ta potpuno izvan jednog uobicajenog konteksta
i da mu se odaju odredbe antikolonijalne i antiimperijalisticke borbe ne samo
u okviru islamskog svijeta ve¢ u ¢itavom savremenom Covjecanstvu.

Stoga nije slu¢ajno da se danas u arapskim Skolama insistira na izrazito
defanzivnom karakteru dzihada, dakle, rata kojemu se pribjegava u krajnjoj
nuzdi, pa se stoga vrlo Cesto isti¢e i revolucionarni karakter dzihada, jer se
shvata kao borba ugnjetenih naroda u savremenom svijetu.

Ve¢ ovih nekoliko naznaka pokazalo je da je pojam dzihada izrazito
dinamic¢an i podloZan razli¢itim interpretacijama koje najées¢e nastaju u
skladu s promjenama drustveno-historijskih prilika. U tom bogatstvu kon-
cepcija o kojima svjedodi povijest, dzihad je shvatan i na nadine koje Qur’an
nije sankcionirao, pa je doslo i do shvadanja koja su potpuno suprotna duhu
Qur’ana. Muhammed je li¢no Cesto isticao pogubnost sukoba na plemenskim
ili nekim drugim osnovama i interesima, narocito onim vezanim za borbu oko
vlasti. Pa, ipak, kratko poslije njegove smrti u cuvenom sukobu oko hilafeta
obje strane u ratu (Ali i Muawija) smatrali su svoje pohode jedan protiv drugog
dzihadom. Fatimidi u Siriji vodili su dzihad protiv Abasida i Hamdanida. Jo$
je zanimljivije kada, naprimjer, turski sultan Murat III obavjestava kraljicu Eli-
zabetu o svojim pobjedama protiv “austrijskih i madarskih nevjernika i urgira
da kraljica povede sveti rat “uz Boziju pomo¢ protiv Spanskih nevjernika.”
Ustanak $erifa Huseina protiv Turaka 1917. godine nazvan je dzihadom, $to
Turcima nije smetalo da krvavo gusenje te pobune takoder nazovu dzihadom.
Kako povijest svjiedoci o tome da je u islamskom svijetu bilo viSe unutrasnjih
nego vanjskih ratnih sukoba, to su se sve strane brinule o tome da svojim
poduhvatima osiguraju karakter dzihada. U savremenom ratu izmedu Iraka i
Irana obadvije strane u sukobu izdasno upotrebljavaju qur'ansku terminologiju
da bi dokazale pravednost svojih nastojanja. Nacionalni front za oslobodenje
Saudijske Arabije ve¢ davno je objavio dzihad saudijskom rezimu, Americi i
multinacionalnim kompanijama.

* M. T. Stepanjanc, Musulmanskie koncepcii v filosofii i politike (19-20 stoljece), Akademija
nauka SSSR-a, Moskva 1982, s. 105.

> Ibid.

8 Bernard Lewis, The Muslim Discovery of Europe, London, 1982, str. 50.

Razlike u interpretacijama su narocito zavisile od sile i vojno-materijalnih
potencijala strana u sukobu. U vrijeme uspona pojedinih carstava dzihad je
najc¢e$ée imao militantne tendencije, zatrpavajudi ili potpuno zanemarujudi
ostale njegove oblike, dok je u vrijeme kriza i slabosti dolazilo vise do shvatanja
dzihada kao defanzivnog rata.

Militantne koncepcije dzihada nisu nalazile svoje izvoriste samo u bic¢u
islamskog svijeta kao takvog ve¢ su Cesto bile motivirane ponasanjem imperija-
socijalisti svojim stavovima i izjavama pothranjivali ideju militantnog dzihada.
Tako se krug zatvarao, a prostor za toleranciju i medusobno uvazavanje znatno
suzavao. Pored toga u ovim stavovima posebno militantni fundamentalizam
nalazi dio svoje argumentacije za izrazito agresivne koncepcije.

Oito je, dakle, da je zapadna ekspanzija u ove prostore od prvih krstaskih
ratova pa do danas ¢esto zaogrtana izrazito hris¢anskim parolama. Tu se ¢ak
potire razlika izmedu koncepta dzihada i ideje krstaskog rata koju je evropska
orijentalistika ve¢ uocila.”

Povijest sviedo¢i da su osnovni principi islama, a i sam tekst Qur’ana, éesto
razli¢ito tumacdeni zavisno od toga koje snage su ih zagovarale i koji drustveni
i ekonomski interesi su stajali iza tih ideja i principa. Razlike su velike od sloja
do sloja, ili i od klase do klase, a kamoli razlike koje su donosile razne epohe.
Feudalizam u ekspanziji razvija svoje shvatanje dzihada, a mlada arapska
burzoazija i njeni reformisti insistiraju na sasvim drukéijem shvatanju.

U tom pogledu ni osnovni izvori islama nisu izuzetak. Oni su pravo
svjedocanstvo o tome koliko su se, zavisno od promjene okolnosti, mijenjali i
stavovi o vrlo znac¢ajnim pitanjima drustvenog i ekonomskog zivota zajednice.
Posebno se u Qur’anu otkriva geneza stavova o dzihadu od zabrane (u Mekki)
do prve medinske sure u kojoj se dozvoljava dzihad, pa do izricite naredbe
dzihada.

Qur’an je na izvjestan nacin i hronika najznacajnijih dogadaja vezanih za
stvaranje muslimanske zajednice u Mekki i Medini, te se niz stavova odnosi
na konkretne dogadaje, stvarne ljude i sasvim specifi¢ne prilike. Stoga nije
slu¢ajno da su se mnogi stavovi, pa i oni o dzihadu, mijenjali od situacije do
situacije. U tom pogledu moglo bi se re¢i da je Qur'an bio mnogo prilagodljviji

" G. E Grunebaum, Classical Islam, Georg Allen und Unwin LTD, London, 1970., str.
161.

i imao viSe smisla za stvarnu drustvenu situaciju nego $to su to stavovi docnijih
interpretatora i teologa koji su nastojali da apsolutiziraju poruke koje niti su
imale apsolutni karakter niti su to Zeljele da budu.

Da bi se navedene koncepcije dzihada bolje razumjele i da bi se uocilo
koliko su u skladu s osnovnim postulatima islama, neophodno je razmotriti
makar one najvaznije stavove iz Qur’ana koji se ticu ili odnose, bilo direktno
ili indirektno, na ovu kategoriju.

Cak i poslije povr$nog ¢itanja Qur'ana dolazi se do nesumnjivog zakljucka
da dzihad u islamu zauzima znac¢ajno mjesto. Sa stanovi$ta ove teme nuzno je
napomenuti da se Qur'an u osnovi moze podijeliti na mekanski i medinski
dio, dakle, na sure koje su se pojavile u Mekki i na one koje su vezane za
Medinu. S obzirom na to da je Muhammed zapoceo svoju misiju u Mekki,
sve ove sure su viSe vezane za vjeru, kraée su, imaju vise ritma i viSe su upucene
u emocije. Tada je krug njegovih sljedbenika broj¢ano bio vrlo ogranicen i
okruzen neprijateljstvom velikog dijela Mekkanaca. S druge strane, poslije
hidzre u Medini dolazi do ¢vrstog konstituiranja zajednice i drzave, i do
izrazenije potrebe pravnog i etickog reguliranja, odnosno do stvaranja ¢itavog
niza pravila koja se ti¢u uredivanja odnosa unutar nove zajednice, ali i do
normiranja odnosa s drugim zajednicama i drzavama. S obzirom na to da
zbog specifi¢nih politickih okolnosti u Mekki Muhammed jedno vrijeme nije
mogao javno provoditi svoju djelatnost, tada dzihad nije bio tema o kojoj se
govorilo. Iznenaduje ¢injenica da je u to vrijeme dzihad kao oruzana borba
bio potpuno zabranjen.

U Qur’anu postoji niz sura u kojima se ne govori izric¢ito o dzihadu, ali
je on pretpostavljen naroéito u izrazu qital (borba). Postoji i niz onih sura
koje se direktno bave dzihadom i koje nam omogucuju da odgovorimo na
sljedeca pitanja: kome Qur’an upuduje poziv na dzihad, protiv koga, kojim
sredstvima i s kojim ciljem.

Da bi se doslo do jasnijih odgovora, znacajno je u analizu ukljuditi i dije-
love Hadisa koji se odnose na dzihad. U tom smislu sigurno je najznacajniji,
ve¢ u Kalaji¢a spomenuti hadis, koji kaze: “Vratili smo se iz najmanjeg dzihada
u najvedi dzihad a to je dzihad duse.” Podjela na najmanji i najve¢i dzihad
ostavlja mogu¢nost da se izmedu najmanjeg i najveéeg dzihada prepozna
¢itav jedan niz napora (dzihada). Ako je rat, dakle, oruzani sukob, shvaéen
kao najmanji dzihad, onda do najviseg mora da postoji neki hijerarhijski red.
Stoga bi se mogla predloziti sljedeéa klasifikacija dzZihada:

dzihad na Bozijem putu;

molitva;

post;

zekat;

odbrambeni rat;

oruzani ofanzivni rat.

I pored toga $to Qur'an pruza moguénost ovako $irokog shvacanja
dzihada, ipak se i u interpretacijama, ¢ak i onih koji priznaju ovu raznovrsnost,
najvise govori o dzihadu u ¢isto vojnom, odnosno oruzanom smislu.

Dzihad na BozZijem putu najéesée je vulgariziran kako od najagresivnijih
snaga u islamu tako i onih zapadnjaka koji katkada svoje predrasude poturaju
kao nau¢ne istine. U Quranu je dZihad na Bozijem putu prvenstveno shvaéen
kao dzihad duse, tj. kao u¢vriéenje vjerovanja, ostvarenje osnovnih principa
islama, davanje milostinje i borba za pravi¢nost. Za Muhammeda je u tom
pogledu najvrsniji dzihad reéi tiraninu istinu u lice. I prema Qur’anu pravi je
dzihad borba protiv vlastitih slabosti. Tek docnije ¢e se o dzihadu na Bozijem
putu govoriti i u smislu bespostedne borbe protiv spoljnjeg neprijatelja. Dakle,
prvenstveno znacenje dzihada na BozZijem putu shvaceno je u smislu napora
nad samim sobom, najprije da bi se obuzdale vlastite strasti, borba protiv zla
a za dobro, te kona¢no oruzana borba koja je nametnuta vjernicima spolja.
O tome $ta je dzihad na BoZijem putu najbolje govore qur’anski stihovi.

Dodite da vam kazem ono sto vam Gospodar vas zabranjuje: da Njemu
nikoga ravnim ne smatrate, roditeljima nikakvo zlo ne ¢inite, da djecu
svoju zbog nemastine ne ubijate — Mi i vas i njib hranimo — da se bludu
ne priblizavate, ni javnom ni prikrivenom, i da onoga koga je Bog
zabranio ubiti ne ubijete, osim kad pravda zahtijeva, — eto to vam On
nareduje da biste razmislili — i da se imetku siroleta ne priblizavate,
osim na najljepsi nacin sve dok punoljetno ne postane, i da krivo na
litru i na kantaru ne mjerite — Mi nikoga preko njegove mogucnosti ne
zadugujemo — i kad govorite, da krivo ne govorite, pa makar se ticalo i
srodnika, i da obaveze prema Bogu ne krsite — eto to vam On nareduje
da biste na umu imali — i da je ovo pravi put kojim upravo idem, pa se
njega drzite i druge puteve ne slijedite, pa da vas odvoje od puta Njegova;
eto, to vam On nareduje, da biste se grijeha klonili.

(Quran VI, 151-4).

Kako je ve¢ spomenuto, dok je Muhammed $irio svoju misiju u Mekki,
svaki oblik sukoba bio je zabranjen. Tu se u smislu dzihada pojavljuju samo
dvije ¢injenice: molitva i davanje milostinje. Molitva, koja nije svedena samo
na redovne obrede, shvaéena je u islamu vrlo strogo i vjerovatno je da malo
religija tako intenzivno ispunjava Zivot vjernika tolikim brojem molitvi kao
islam. Na prelasku iz politeisti¢kih okvira, gdje obredi nisu shvatani u strogom
smislu, u jedan sasvim procis¢eni monoteizam, tako brojne i po propisima
rigorozne molitve morale su se shvatiti kao poseban napor (dzihad).

I milostinja je shvaéena kao dzihad, o ¢emu svjedo¢i niz qur'anskih
stihova. U vrijeme izrazite drustvene krize, uvjetovane raslojavanjem mekan-
skog drustva, krize koju je Muhammed izvanredno duboko osje¢ao, znatan
dio tog drustva bio je osiromasen, te je stoga redovno i zakonski regulirano
davanje milostinje (od 2 do 10%) na sav prihod i imetak zna¢ilo takoder veliki
napor (dzihad), a posebno za Medinjane, koji su morali prihvatiti znatan broj
mekanskih izbjeglica.

Tek u medinskom periodu, tj. poslije Hidzre, sre¢emo izri¢ite stavove
o dzihadu. Prva, medinska sura ne nareduje dzihad ve¢ ga dozvoljava, $to
je izuzetno znadajna distinkcija, a radi se o sasvim konkretnoj situaciji i
sukobu izmedu Muhammeda i Mekkanaca, koji su, iako se stalno nazivaju
nevjernicima i mnogobo$cima, shvaéeni vise kao politicki neprijatelji. Tako
nam usporedba Qur’ana s povije$éu Muhammedove misije otkriva ¢vrstu
povezanost tekstova s glavnim tokovima na relaciji Mekka — Medina i sa
najvaznijim fazama konstituiranja islamske zajednice i drzave.

Poslije prvih uspjesnih muslimanskih akcija, a narocito poslije poraza
Mekkanaca u bici kod Bedra, stavovi o dzihadu postaju sve eksplicitniji, mada
se uporedo s tim pojavljuje i stih po kome se muslimanima ne zabranjuje da
¢ine dobro i da budu pravedni prema onima koji drukdije vjeruju, ali koji
ne protjeruju muslimane (Qur’an, LX, 8). Ovi stihovi i pored svoje o$trine
ostavljaju dosta prostora za normalno reguliranje odnosa s mnogoboscima i
nevjernicima. Rije¢ je o odbrani od napada na koji treba odgovoriti dzihadom,
a kada se razrijese odnosi s mnogoboscima i nevjernicima, onda, prema slovu
Qur’ana, ostaje samo borba protiv nasilnika koja se smatra dzihadom. Dzihad
protiv vladara nasilnika (i muslimana dakako) doveo je do teorijskih prijepora
u smislu: da li na osnovu Qur’ana narod ima pravo da svrgne vladara tiranina
ili ne. Sunniti su uglavnom prihvatili stav o neospornom pravu naroda da
takve vladare svrgava, dok je kod §i’ita prihvatanje dogme o nepogresivosti

imama kocilo akceptiranje i dalje razvijanje ove teorije.

U nizu sura i hadisa dzihad je shva¢en kao: molitva, post, otpor nasilju,
davanje zekata ali i kao borba protiv neprijatelja islama i novoformirane
islamske zajednice. Kada su se ratni sukobi intenzivirali i umnozili, dolaze
i sure koje gotovo izricito govore o dzihadu u vojnom, odnosno oruzanom
smislu, precizirajudi niz pravila, uvjeta, sredstava, mjera i okolnosti, te vjestine
ratovanja u pravom smislu rije¢i. Stoga nije slu¢ajno $to se svojom o$trinom
stihovi iz ove faze znatno razlikuju od onih iz pocetnog perioda.

Opéenito govoreéi, poziv na dzihad upucuje se vjernicima — muslimani-
ma. U tom pogledu veliki broj stihova pocinje (Ja ejjubellezine amenu — O,
vjernici!). Diferencije dolaze docnije kada se dzihad poéinje specificirati,
naime kada se pocne govoriti o sredstvima, a narocito o ratnim operacijama.
Dakle, opéi poziv ima elemenat negacije, jer, obracajudi se tako, on isklju¢uje
iz toga poziva nevjernike, mnogobosce, a docnije ée se jasno navesti hris¢ani,
Jevreji i sljedbenici Zoroastra. Od obaveze uc¢es¢a u dzihadu oslobodene su
i neke kategorije muslimana: Zene, djeca, starci, iznemogli i dr. Medutim,
prakti¢no od ovih odredaba odstupalo se jo§ u Muhammedovo doba, pa ima
svjedocanstava da su i Zene i djeca aktivno udestvovali u poslovima vezanim
za utvrdivanje odbrambene linije Medine, a i u drugim ratnim operacijama.
Kada je rije¢ o uées¢u hris¢ana i Jevreja, opce je pravilo da oni ne mogu
ucestvovati u dzihadu, mada Muhammed ni tu nije bio suvise krut, pa su
zabiljezeni slucajevi i njihovog direktnog uces¢a na strani muslimana. Kada
Muhammed odvraca Zzene od uées¢a u ratnom pohodu, onda im preporuéuje
druge oblike dzihada: molitvu i post. Op¢i poziv na dzihad na Bozijem putu
pretpostavlja borbu vjernika, kako individualno tako i kolektivno, za jacanje
vjere i to imetkom, radom, rije¢ju i ¢itavim bicem.

Dopusta se borba onima koje drugi napadnu zato Sto im se nasilje ¢ini
i onima /eojz' su ni krivi ni duzni iz zaviéaja sv0ga prognani samo zato
Sto su govorili: “Gospodar nas je Bog!”

(Qur’an, II: 39).

A da Bog ne suzbija neke ljude drugima, do temelja bi bili poruseni
manastiri i crkve, i sinagoge a i dZamije u kojima se mnogo spominje
Bozije ime...

(Qur’an, XXII, 39).

U ovim stihovima su jasno dosla do izrazaja dva nivoa dzihada — posebni
i opéi. Prvi se odnosi na Muhammedove sljedbenike kojima se dopusta borba
protiv onih koji su ih protjerali iz Mekke i koji borbom, odnosno dzihadom,
treba da izbore svoj povratak i slobodno ispovijedanje vjere. U izvjesnom
smislu ovo ¢e postati pravilo za sve one koji su zbog vjere, drukéijeg misljenja
ili iz bilo kog razloga prognani sa svoga tla. Drugi nivo nam ukazuje na ¢inje-
nicu da je borba, odnosno dzihad, u funkciji o¢uvanja religioznih uvjerenja
svih objavljenih religija, jer se izric¢ito napominje da se radi o religijama koje
propovijedaju jednog Boga. Njihovi protivnici mogu biti samo mnogobosci
i nevjernici. Ovdje je jo$ primjetan mekanski duh koji nema onu borbenost
kakvu nalazimo u posljednjem medinskom periodu. Neprijatelji su ovdje oni
koji su se snazno opirali vjeri u jednog Boga, pa bio to Bog Jevreja, hris¢ana
ili muslimana. Ti otpori su prvenstveno vezani za mekansku aristokraciju i
pleme Qurais. Ova aristokratija se ve¢ od samog poc¢etka Muhammedove
misije pojavljuje i kao vjerski, ali i kao izrazito politicki protivnik, jer je u
Muhammedovim nastojanjima vidjela veliku opasnost i ugrozavanje sistema
na kome je gradila svoju privilegiranu poziciju, ne samo u Mekki ve¢ u
¢itavom regionu.

Tek konsolidacijom svojih snaga u Medini Muhammed je mogao
preduzimati veée vojne poduhvate kako na Mekkance tako i na neka susjedna
plemena koja su ¢esto u savezu s Mekkancima nastojala da ugroze Muham-
meda i njegovu zajednicu. Potom dolaze stihovi koji direktno nareduju
borbu (II:193), gdje se jasno pravi razlika izmedu dva konkretna objekta
dzihada. To su u prvom redu mnogobosci, a kada se s njima okonéa borba,
ostaje samo borba protiv nasilnika. I docnije ¢e se nasilnici éesto spominjati
nezavisno od vjerske pripadnosti. Interpretatori su se vrlo Cesto slagali da je
svako nasilje, bilo ono vjersko ili neke druge prirode, veliki razlog da se protiv
njega preduzme dzihad. Protiv nasilnika borba je trajna, sve dok ono traje
traju i razlozi dzihada, a kada je rije¢ o mnogoboscima, onda se, ipak, uo¢ava
da Qur’an ostavlja prostora za koegzistenciju s njima, jer se kaze, ako se oni
okanu neprijateljstva, ostaje samo borba protiv nasilnika. I dalje, muslimanima
se ¢ak na jednom mjestu nareduje da ne zapoéinju nikakav oruzani napad,
jer Bog ne voli one koji prvi zapo¢inju sukob. (Qur’an, II, 190).

Tek spoznajom slozenosti prilika u kojima se tada nalazio Muhammed
postaju jasnije opreke medu stihovima koji se naizgled ne mogu usaglasiti.
Spominjanjem Svetog hrama, tj. zabrane sukoba u krugu mekanskog svetilista,

neprijatelj je opet konkretiziran. Dakle, rije¢ je opet o Mekkancima. Pored
postivanja stare predislamske naredbe o prestajanju svih neprijateljstava na
svetom podrudju, Muhammed je strogo postivao i tzv. “svete mjesece”. To su
Cetiri uzastopna “zabranjena mjeseca” u kojima prestaju svi sukobi.

Izvjesno je da je kao objekt oruzanog dzihada u Qur’anu najjasnije
preciziran neprijatelj iz Mekke, a to je aristokracija samog Muhammedovog
plemena Qurai$ koja ga je i protjerala iz ovog grada. Iz vjerske netrpeljivosti
sukob je prerastao u politi¢ki rat izmedu dvije sasvim jasno izdiferencirane
politicke grupacije. Stoga nije slu¢ajno da svi nevjernici i svi mnogobosci u
Qur’anu nemaju isti status, jer je sasvim izvjestan fleksibilniji odnos prema
nevjernicima i mnogoboscima izvan Mekke. Jedan izvanredno znacajan
ugovor (Sahifa) koji je Muhammed sklopio s Jevrejima iz Medine o tome
sasvim jasno govori. Tim ugovorom su ne samo Jevreji ve¢ i mnogobosci iz
tog podrudja (¢lan. 20) priznati kao ravnopravni ¢lanovi jedinstvene zajednice
(umme).

U drustvenoj strukeuri Mekke i Medine prve polovine sedmog stoljeca,
pored muslimana i mnogobozaca postojale su i brojno znacajne hris¢anske
i jevrejske zajednice. Jevreji i hriséani se u Qur'anu i Hadisu spominju pod
op¢im nazivom Ahl al-kitab, tj. oni koji imaju objavljenu knjigu — Toru
i Jevandelje. Katkada se u ovu kategoriju ubrajaju i sljedbenici Zoroastra
(madzus), ali se, ipak, ova odredba naj¢es¢e odnosi na hris¢ane i Jevreje. Nigdje
u Qur’anu nismo pronasli nijedan stav koji direktno poziva ili nareduje dzihad
protiv hri§¢ana i Jevreja. Cak se osje¢a jedno stalno nastojanje da se s njima
stvore $to ¢vrséi odnosi, pa ¢ak da se s njima stvori jedinstvena zajednica
(umma). U tom pogledu zanimljiva je naredba u Qur’anu:

Borite se protiv onib kojima je data Knjiga a koji ne vieruju u Boga ni
u onaj svijet, ne smatraju zabranjenim ono $to Bog i Njegov Poslanik
zabranjuju i ne ispovijedaju istinsku vieru — sve dok ne daju glavarinu
poslusno i smjerno.

(Qur’an, IX:29).
Ovaj dio teksta Qur'ana je razlidito interpretiran, jer podrazumijeva

hris¢ane i Jevreje koji su odstupili od svojih izvornih vjerovanja, ali se moze
shvatiti i kao opée stanoviSte prema hri§¢anima i Jevrejima. Obilje ostalih

stihova govori sasvim drukéije i o jednim i o drugim, a naro¢ito je znacajan
poziv u zajednicku vjeru. “O, sljedbenici Knjige, (Jevreji i hri¢ani, H. S.)
dodite da se okupimo oko jedne rijeci i nama i vama zajednicke: da se nikome
osim Bogu ne klanjamo, da nikoga Njemu ravnim ne smatramo i da jedni
druge pored Boga, bogovima ne drzimo.” Cakiu situaciji da hri$¢ani i Jevreji
ne prihvate ovaj poziv, ne preporucuje se sukob, ve¢ dolazi re¢enica “Pa ako oni
ne pristanu, vi recite: ‘Budite svjedoci da smo mi vjernici!’” (I1I:64). Sasvim
je jasno preciziran odnos prema ovim dvjema vjerskim grupacijama: “I sa
sljedbenicima Knjige raspravljajte na najljepsi nacin i recite: ‘Mi vjerujemo u
ono $to je objavljeno nama i ono $to je objavljeno vama, a na$ Bog i vas Bog
jeste — jedan i mi se njemu pokoravamo.” (Qur’an, XXIX, 46). Kada islamska
zajednica postane dominantna, pripadnicima drugih vjera se upuéuje poziv
da prihvate islam, pa ako ne pristanu, onda svoju autonomiju mogu zadrzati
samo pod uvjetom da plaéaju dziziju, tj. glavarinu. Glavarina je shvacena
kao opozit zekatu, jer taj doprinos plac¢aju samo muslimani, a i zbog toga $to
hri$¢ani i Jevreji ne u¢estvuju u ratnim sukobima, te se dZizija moze smatrati
i kao specifi¢an ratni tribut.

Odnos prema hri$¢anima i Jevrejima treba sagledavati sa stanovista da se
muslimani smatraju legitimnim nasljednicima Tore i Jevandelja i jevrejsko-
hris¢anskih proroka Ibrahima, Ismaila, Jakuba, Musaa (Mojsije), Isaa (Isus)
i dr. Ovakav odnos spram Jevreja i hris¢ana velikim dijelom objasnjava
¢injenicu $to su hri$éanske i jevrejske zajednice stolje¢ima sacuvale svoju
autonomiju i $to su brojni hris¢ani i Jevreji zauzimali vrlo visoke polozaje u
muslimanskoj drzavi, kao ministri, zapovjednici ¢itavih podrudja, pripadnici
uglednih profesija, sakuplja¢i poreza i dr. Naprimjer, otac svetog Jovana od
Damaska bio je predsjednik vlade kod umajadskog halifa u Damasku. Cak
je zabiljezena i jedna pobuna muslimana u doba Abbasida protiv hris¢ana
u halifatu, jer su zauzimali gotovo sve najznacajnije upravne pozicije, a niz
hris¢anskih pobuna u Egiptu bio je uzrokovan naroéito grubim postupcima
¢inovnika hris¢ana koji su sakupljali porez.® O polozaju Jevreja uvjerljivo
govore i stihovi jednog arapskog pjesnika upuéeni Egipéanima:

8 Adam Mec, Musulmanskij renesans, Akademija nauka SSSR-a, Moskva 1966., ¢etvrto
poglavlje “Hris¢ani i Jevreji”.



Dimenzije dzihada 35

U nase doba Jevreji su dostigli vrthunac svojih nada i postali
ugledni.

Oni imaju i vlast i novac, a izmedu njih biraju savjetnike i
namjesnike.

Egipéani! Moj dobri savjet vam je: postanite Jevreji, jer je ve¢ i nebo
postalo jevrejsko.’

Dvije stotine godina poslije Hidzre halifa Al-Ma'mun je osnovao
Akademiju nauka, a za njenog prvog poglavara postavio je ljekara hri¢anina
Hunain ibn Ishaka.

Duh tolerancije prema hri$¢anima u Muhammedovo vrijeme nije bio
narusen ni ratnim sukobom s bizantijskom vojskom koja je uz pomo¢ nekih
arapskih plemena iz sjevernozapadnog dijela Poluotoka pokusala da ugrozi
novoformiranu muslimansku drzavu. To je jedini zabiljezen slu¢aj sukoba s
hris¢anima u Muhammedovo doba.

Cvrstoj vezi s hri$¢anima, vjerovatno, doprinijele su dugotrajne i duboke
Muhammedove li¢ne veze i prijateljstvo s hris¢anima jo$ u predislamskom
periodu.

Mada se Jevreji i hri$éani pojavljuju pod zajednickim imenom, ipak
je odnos prema Jevrejima nesto slozeniji. Prema Ugovoru (Sahifa) koji je
Muhammed potpisao s jevrejskim plemenima Medine, Jevreji i muslimani se
ved u prvom paragrafu smatraju jedinstvenom zajednicom (ummom) u kojoj
treba medusobno da se ispomazu i saraduju uZivajuéi ista prava i obaveze.
Obadpvije kategorije se podvode pod zajednic¢ko ime — muslimani, j. vjernici.
Muhammed je smatrao da je objava koju su imali Jevreji ista kao i njegova, pa
stoga nije slu¢ajno $to je zelio da s njima stvori jedinstven front protiv pagana.
U tom periodu Muhammed je prihvatio niz jevrejskih obicaja: okretanje
prema Jerusalemu u toku molitve, jevrejski post kippur, molitvu u podne,
zabranu svinjetine i krvi, nepropisno zaklane Zivotinje, a ¢ak su muslimani
prihvatili i neke obi¢aje jevrejskog obladenja i ponasanja. Ipak, svi Jevreji nisu
s jednakim osje¢anjem prihvatili Muhammeda i njegovo vjerovanje pa je ve¢
i u vrijeme potpisivanja Sahife postojao jasno izrazen otpor novom obliku
monoteizma, ali u okruzenju mnogobo$cima Jevreji su, ipak, Muhammeda

? Adam Mec, citirano djelo, str. 178.



36 Hasan Susic

smatrali najblizim saveznikom. Medutim, kako se Muhammedova pozicija
u Medini sve viSe u¢vricivala, tako je rasla i jevrejska opozicija. Zato je doslo
do zamjene mjesta kojem se vjernici okre¢u pri molitvi, umjesto kippura
uveden je ramazanski post, a muslimani su prestali da oponasaju jevrejske
obi¢aje. Doslo je do otvorene tendencije da se muslimani $to vise distanci-
raju od Jevreja. Poslije odlu¢ne pobjede nad Mekkancima Muhammed je
zaklju¢io da je do$ao ¢as obracuna s jevrejskom opozicijom. Prvo je doslo
na red jevrejsko pleme Banu Qaynuqa zbog toga $to je odrzavalo ¢vrste veze
s Muhammedovim protivnikom u Medini Abdullahom ibn Ubayyom. Iz
jednog bezazlenog incidenta izrodio se sukob poslije kojeg su pripadnici
ovog plemena morali napustiti Medinu. U Bici na Uhudu ucestvovalo je
i nekoliko Jevreja, ali je veéina ostala kod kuce i ostavila Muhammeda i
njegove sljedbenike da sami brane Medinu. Poslije Muhammedovog poraza
kod Uhuda medinska opozicija prema muslimanima dostigla je vrhunac.
Potom je doslo do sukoba s jevrejskim plemenima Nadir i Qurayza, te su i
oni morali napustiti to podrucje.

Tek formiranoj drzavi i zajednici kojoj vise nije osnov krvna veza bio je
potreban potpuno novi tip ¢ovjeka koji ée se bitno razlikovati od paganina
predislamskog doba. Stoga nije slu¢ajno $to je Muhammed ovaj duhovni napor
smatrao najvisim dzihadom. Borba protiv egoizma plemenskog tipa, protiv
individualizma i nesputanih strasti smatrana je jednim od temeljnih principa
nove islamske etike. Pro¢is¢en i do kraja doveden monoteizam zahtijevao je
strogo postivanje novog kodeksa ponasanja. Znacaj uobli¢avanja novog tipa
¢ovjeka uodljiv je i iz ¢injenice Sto je Muhammed insistirao na tome da se
iz zajednice izdvoji poseban dio mladih ljudi koji bi se isklju¢ivo posvetili
problemima ideologije. Tako Qur’an dzihadom u miru proglasava snazenje
vjere i u¢vrééenje principa na kojima pociva islam (IX, 122).

Stvaranje snazne islamske zajednice i drzave u Medini ugrozilo je prven-
stveno pozicije Mekke, koja je bila izrasla u znacajan trgovacki, ekonomski
i politicki centar. Ovu opasnost Mekkanci su snaznije osjetili narocito u
vrijeme kada su Muhammedovi oruzani odredi poceli presretati njihove
karavane i blokirati trgovacke puteve prema ovom sredistu, $to je znacilo
umrtvljivanje ekonomskog Zivota ne samo ovog grada ve¢ i ¢itavog regiona,
pa i onih plemena koja su bila u savezu s Mekkancima. Stoga je iz Mekke
preduzimano nekoliko ratnih pohoda, katkada s vi$estruko brojnijim snagama
od Muhammedovih. Madeve su ukrstali najblizi srodnici i nekadasnji prijatelji.

Tada je dzihad u oruzanom pogledu dolazio u sam centar interesovanja. Stoga
nije slu¢ajno $to su upravo za medinski period vezana brojna pravila dzihada.
Pravila su se odnosila na uéesnike, na odnos prema zarobljenicima, prema
materijalnim dobrima, ciljevima, sredstvima, mjerama dzihada i dr. U tom
pogledu postoje i stroge odredbe da se ne smiju ubijati radnici, trgovci, seljaci,
monasi, svecenici, zene, djeca, uniStavati drvece i ljetinu, ubijati Zivotinje, a
jedan stih ostro nareduje muslimanima da se strogo pridrzavaju ugovora koje
potpisu s neprijateljem (Qur’an, IX, 4).

U Qur’anu oruzani dzihad nije shvaéen samo u ekspanzionistickom
smislu. On je takoder i defanzivan. Cak prvi stihovi koji se odnose na oruzane
sukobe imaju u vidu dzihad samo kao odbranu.

S jacanjem islamske imperije mijenjali su se odnosi izmedu ofanzivnog
i defanzivnog dzihada. Uvijek je u vrijeme snazne i centralizirane modi
ofanzivni dzihad imao prevagu dok je u fazama opadanja u prvi plan dolazio
defanzivni. Stoga bi sigurno bila historijska neistina ako ne bismo ustvrdili
da su se dzihadom zaogrtali i pohodi islamskih vojski na Sirenju u druge
teritorije i protiv drugih drzava i naroda.

Pri temeljitoj analizi Qur'ana mogucée je, pored ostalog, razgraniciti
odredbe dzihada koje su vezane za konkretne situacije i one odredbe koje imaju
pretenzije da vaze opcenito. Potonje interpretacije su svjesno ili nesvjesno
unijele zbrku u ovaj odnos, posezuéi za onim dijelovima Qur’ana koji su u
odredenom casu bili najprihvatljiviji ili su se mogli olahko interpretirati u
skladu s njihovim vlastitim interesima. U tom pogledu metodoloski i islamska
teologija i dio gradanske orijentalistike stoje na istoj poziciji. I jedni i drugi
znaju da se veliki dio Qur’ana odnosi na konkretne uvjete i prilike jednog
vremenski i prostorno relativno ogranicenog miljea, a ipak nastoje da apsoluti-
ziraju i u dogmu pretvore ono $to je konkretno i da stav o konkretnoj situaciji
pretvaraju u dogmu. S tog stanovista i jedni i drugi gotovo naslijepo dovode
te odredbe u vezu sa savremenom drustvenom i politickom zbiljom.

Cinjenica je da qur'anske odredbe u interpretaciji islamske uleme imaju
univerzalni znacaj, ali je isto tako ta¢no da je povijest pokazala koliko su te
apsolutizacije relativizirane. U tom pogledu i medu samom ulemom ima
razmimoilazenja, pa i oko samog dzihada. Stoga nije slu¢ajno da su razlike
izvan tog kruga jo$ veée. Upravo zbog nedostatka smisla i Zelje da se pri
ovakvim razmatranjima ima u vidu duh islama u ¢jelini, i dalje ¢e niz znacajnih
kategorija vezanih za islam predstavljati tacke spoticanja u razumijevanju

ovoga, danas vrlo znacajnog i aktuelnog fenomena.

Zakljucak:

— Dzihad nije sveti rat i islam ne priznaje niti poznaje pojam svetog rata.
Taj atribut mu je dat prema analogiji s hri$¢anski shva¢enim krstaskim ili
svetim ratom. Cak ni dzihad na BoZijem putu ne moze biti shvaéen kao sveti
rat, jer taj dzihad, pored oruzane borbe, podrazumijeva i dzihad u miru, a
tu se dzihad ispoljava u etici, dubini vjerskog zanosa i ispovijedanju, postu,
zekatu i hadzu. Dzihad je aktivnost $irokih razmjera usmjerena na izmjenu
postojece situacije, aktivnosti u koje pored psiholoskih, ekonomskih, eti¢kih
i drugih napora ulazi i oruzani sukob u doslovnom smislu rije¢i. Stoga je sa
stanoviSta Qur’ana, pa i Muhammedovog predanja neprihvatljivo svodenje
dzihada samo na oruzani napor.

— Upravo zbog $irine i bogatstva sadrzaja pojma dzihad od oruzane borbe
u doslovnom smislu rije¢i do opéeg napora za preobrazaj drustva u ¢jelini,
on je razli¢itim dru$tvenim snagama pruzao i velike mogucnosti za razlike
u interpretacijama. Interpretatori, bilo teoreticari ili realpoliticari, najéesce
ogranic¢eni vlastitom dru$tvenom zbiljom i ideoloskom pozicijom, suzavali su
ovaj pojam i svodili njegov sadrzaj na odrednice koje su im prakti¢no-politicki
u odredenim okolnostima najvise odgovarale.

—Takoder se pokazalo da se dzihad ne iscrpljuje samo u eticko-duhovnoj
sferi. To podru¢je u Quranu je snazno istaknuto, ali je ocito da je svodenje
dzihada samo na ovo podruéje takoder suzavanje ovog pojma za $to Qur’an
ne daje nikakvo opravdanje.

— U pokusajima razumijevanja savremenih koncepcija o dzihadu treba
prvenstveno imatu u vidu koje su to snage i strukture koje stoje iza odredenih
poziva na dzihad: da li je to sitna burZoazija, lumpenproletarijat, seljaci ili
kompradorska burzoazija, da li je to iranska ili egipatska ulema, ili, pak,
turski i egipatski fundamentalisti itd. Stoga je upravo zbog Sirine dimenzija
dzihada koje pruza sam Qur’an nuzan zadatak razabiranja drustvenih snaga
i njihovih cjelovitih koncepcija, programa i orijentacija da bi se shvatila i
njihova poimanja o dzihadu.

—Tako se pokazalo da je ve¢ina savremenih koncepcija i shvatanja dZzihada
jednostrana i da nema osnova u Qur’anu, jer ga parcijaliziraju, pa zato i same
ostaju parcijalne. Stoga se s pravom moze konstatirati da one savremene

koncepcije koje najvise zagovaraju dzihad kao sveti rat, pa ¢ak i kao terorizam,
najvise i odstupaju od izvornog teksta Qur’ana.

Izbor qur’anskih stihova o dzihadu

A zasro se vi ne biste borili na BoZijem putu za potlacene, za muskarce i
Zene koji uzvikuju: ‘Gospodaru nas, izbavi nas iz ovog grada (Mekka, H. S.)
Ciji su stanovnici nasilnici, i Ti nam odredi zastitnika i Ti nam podaj onog ko
e nam pomodi’. (IV, 75).

Zar ne vidis one kojima je receno: ‘Dalje od boja, ve¢ molitvu obavljajte i

milostinju dajite. (IV, 77).
1 borite se na Bozijem putu i znajte da Bog sve cuje i sve zna. (11, 44).

Dopusta se odbrana onima koje drugi napadnu, zato sto im se nasilje ¢ini...
(XXII, 39).

Krecite u boj, bili slabi ili snazni, a i borite se na BoZijem putu zalaZudi
imetke svoje i Zivote svoje! (IX, 41).

Bog vam ne zabranjuje da Cinite dobro i da budete pravedni prema onima
koji ne ratuju protiv vas zbog viere i koji vas iz zavicaja vaseg ne izgone, ali vam
zabranjuje da prijateljujete s onima koji ratuju protiv vas zbog vjere i koji vas
iz zavicaja vaseg izgone i koji pomazu da budete prognani. Oni koji s njima

prijateljuju sami sebi ine nepravdu. (LX, 8, 9).
Raspravljajte s Eblu-al-kitab na najljepsi naéin. (XV1, 125).

O, Vijerovjesnice, bori se protiv nevjernika i licemjera i budi strog prema

njima. (LXVI, 9).

[ borite se na BoZijem putu protiv onibh koji se bore protiv vas, ali vi ne
otpocinjite borbu! Allah, doista, ne voli one koji zapodijevaju kavgu. (11, 190).

O, vjernici, borite se protiv nevjernika koji su u blizini vasoj i neka oni osjete
vasu strogost. (XIX, 123).

Ako hocete da na nepravdu uzvratite, onda ucinite to samo u onolikoj
mjeri koliko je vama ucinjeno; ako otrpite, to je, doista, bolje za strpljive. (XV1,
126).

Mnogoboscima s kojima imate zakljucene ugovore koje oni nisu ni u cemu
povrijedili, niti su koga protiv vas pomagali, ispunite ugovore do ugovorenog

roka. (IX, 4).

Nepravda se moze izvrsiti istom mjerom, a onoga koji oprosti i izmiri se Allah
Ce nagraditi. On uistinu ne voli one koji nepravdu ¢ine. (XL, 40).

Nece odgovarati onaj koji istom mjerom uzvraca za pretrplienu nepravdu.
(XLIL, 41).

A odgovarace oni koji ljude tlace i bez ikakva osnova red na zemlji remete.

(XLII, 42).

Pitaju te o svetom mjesecu, o ratovanju u njemu. Reci: Ratovanje u njemu
Je veliki grijebh, ali je nevjerovanje u Boga i odvracanje od Njegovog puta i svetih
mjesta i izgonjenje stanovnika njegovib iz njib jos veci kod Allaha. A zlostavljanje
je gore od ubijanjal.. (11, 217).

Kada se u borbi s nevjernicima sretnete, po Sijama ih udarajte sve dok ih
ne oslabite, a onda ih veZite, i poslije ih velikodusno suzanjstva oslobodite ili
otkupninu zahtijevajte, sve dok borba ne prestane... (XLVI1I, 4).

Da Bog ne suzbija neke ljude drugima, do temelja bi bili poruseni manastiri,
i crkve i havre, a i dZamije u kojima se mnogo spominje Bozije ime... (XXII,

40).

Ako se dvije skupine viernika sukobe, izmirite ibh; a ako jedna od njib ipak
ucini nasilje drugoj, onda se borite protiv one koja je uéinila nasilje sve dok se
BoZzijim propisima ne privoli. Pa ako se prikloni, onda ih nepristrasno izmirite
i budite pravedni; Bog zaista voli pravedne.

O, Vijerovjesnice, bori se protiv nevjernika i licemjera i budi strog prema

njima... (LXVI, 9).

[ borite se protiv svibh mnogobozaca kao $to se oni bore protiv vas. (IX,

306).

Ako vas takvi ostave na miru i ne napadaju vas, onda vam Bog ne daje
nikakva prava protiv njib.

O vjernici, ne prijateljujte sa onima koji vieru vasu za podsmijeh i zabavu
uzimaju, bili to oni kojima je data Knjiga prije vas, ili bili mnogobosci... (V,

57).

Borite se protiv onih kojima je data Knjiga a koji ne vieruju ni u Boga ni u
onaj svijet, ne smatraju zabranjenim ono $to Bog i Njegov Poslanik zabranjuju
i ne ispovijedaju istinsku vjeru — sve dok ne daju glavarinu poslusno i smjerno.

(IX, 29).

Svi vjernici ne treba da idu u boj. Neka se po nekoliko njib iz svake zajednice
njibove potrudi da se upute u vjerske nauke i neka opominju narod svoj kad mu
se vrate, da bi se Boga bojali. (IX, 123).

Hadisi (Muhammedove izjave) o dZihadu

“Najveci dzihad je nepravednom vladaru reéi istinu u lice.”

“Nije dzihad samo udarati sabljom u ime Allaha, ne, dzihad je zbrinuti
roditelje, svoju djecu — to je dzihad — pa i samog sebe, kako ¢ovjek ne bi bio
na teret drugim — i to je dzihad.”

“Zaradivati na dozvoljen nacin je isto Sto i rad na Bozijem putu.”

“Onaj koji pljacka ili otima ili navodi na pljacku, ne smatra se jednim
od nasih.”

ABSTRACT

This paper deals with the concept of holy war and its possible associations with
the Islamic notion of jihad. In this context, the author addresses in particular
the multifarious meanings and aspects of jihad, which he corroborates with
ayats from the Qur’an and the ahadith of the Prophet Muhammad, s.a.w.s.
The author concludes by setting out arguments in support of the assertion
that western European thinkers have a prejudiced view of jihad, deliberately
distorting its essential meaning, which extends well beyond the phenomenon
of war.



